
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 7707/2024/1

I1-Pulizija
Vs.

Jesmond Portelli

[Hum 19 ta’ Gunju 2025
I1-Qorti,

Rat l-imputazzjoni migjuba kontra l-appellant Jesmond Portelli,
detentur tal-Karta tal-Identita’ bin-Numru 162085(M), akkuzat
quddiem il-Qorti tal-Magistrati (Malta) bhala Qorti ta” Gudikatura
Kriminali talli b’diversi atti maghmulin minnu, ukoll jekk fi
zminijiet differenti u li jiksru l-istess disposizzjoni tal-ligi u jkunu
gew maghmula b’rizoluzzjoni wahda:

1. ghax-xhur ta’ Ottubru 2023, Novembru 2023 u Di¢cembru 2023
meta hekk ordnat minn xi Qorti jew marbut b’kuntratt nagas
li jaghti lil Fabienne Grech u/jew lil uliedu s-somma ffissata

minn dik il-Qorti jew stipulata bil-kuntratt bhala manteniment
ghaliha u/jew ghall-ulied fi zmien 15 il-jum minn dak il-jum li
fih skont dik l-ordni jew dak il-kuntratt, ikollha tithallas dik
is-somma.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tat-12 ta’ Mejju 2025, fejn il-Qorti, wara li rat
Artikoli 7(2), 18, 31(1)(g) u 338(z) tal-Kapitolu 9 tal-Ligijiet ta’
Malta, sabet lill-imputat hati tal-imputazzjoni migjuba kontra
tieghu u kkundannatu xahrejn prigunerija.

Rat ir-Rikors tal-appellant ipprezentat fid-19 ta” Mejju 2025 fejn
talab lil din 1-Qorti sabiex: “joghg¢obha tirriforma s-sentenza appellata
billi tikkonferma s-sejbien ta’ htija tieghu dwar l-akkuza mressqa kontra
tieghu, izda tvarja dik il-parti fejn huwa gie kkundannat xahrejn
prigunerija u minflok tapplika piena aktar miti u gusta ghal kaz odjern.”

Rat l-atti u d-dokumenti kollha.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat ir-Risposta tal-Avukat Generali ghar-Rikors tal-appell tal-
appellant, liema Risposta giet ipprezentata fl-4 ta’” Gunju 2025.

Semghet, fis-seduta tat-12 ta’ Gunju 2025, kemm lill-konsulent
legali tal-appellant u kif ukoll lill-avukat mill-Utfi¢ju tal-Avukat
Generali jinfurmaw lill-Qorti li setghet thalli r-Rikors tal-appell
tal-appellant ghas-sentenza.

Ikkunsidrat

Illi din hija sentenza dwar appell minn sentenza moghtija mill-
Ewwel Qorti fit-12 ta” Mejju 2025.

Illi fir-Rikors tal-appell tieghu, l-appellant iressaq is-segwenti
aggravji dwar il-piena moghtija fis-sentenza appellata:

e L-appellant jishaq li l-piena nflitta mill-Ewwel Qorti fil-
konfront tieghu hija wahda eccessiva u gravuza u li ma
taghmilx tajjeb ghal dan il-kaz.

e L-appellant jghid li minkejja li huwa irregistra ammissjoni
quddiem I-Ewwel Qorti fir-rigward ta’ dak li huwa gie
akkuzat bih quddiemha, fil-mori tal-proceduri bejnu u l-parte
civile Grech intlahaq ftehim dwar in-nuqqasijiet ta” bejniethom
proprju dwar il-hlasijiet li ma kienux gew effettwati minnu u
ghalhekk jishaq li fid-dawl ta’ dan il-bdil fi¢c-cirkostanzi 1-
piena erogata fil-konfront tieghu mill-Ewwel Qorti ghandha
tigi varjata.

Ili 1-Qorti jirrizultalha li l-appellant hallas l-ammont dovut minnu
lil parte civile u li da parte taghha l-parte civile nfurmat lill-Qorti li 1-
ammont kollu relatat mal-proceduri odjerni gie saldat u li kienet
ged tirrinunzja ghal dak li huwa rinunzjabbli.

Illi stante illi I-kontravenzjoni in kwistjoni hija kontravenzjoni
kontra l-ordni pubbliku, mhijiex rinunzjabbli. Ma" dan il-Qorti
zzid tghid li ghad illi mhux normali i din il-Qorti tiddisturba d-
diskrezzjoni tal-Ewwel Qorti sia kwantu jolqot l-apprezzament tal-
fatti kif ukoll kwantu l-piena erogata hlief jekk dik il-Qorti ma
setghetx ragonevolment u legalment tasal ghal dik il-konkluzjoni,
madanakollu l-iskop tal-legislatur kif espress " Artikolu 338(z) tal-
Kapitolu 9 tal-Ligijiet ta” Malta ntlahaq proprju bid-dikjarazzjoni
ta’ hlas tal-ammont kollu dovut. In fatti, kif gie ritenut fis-
sentenza fl-ismijiet I1-Pulizija vs. Publius Said (Numru 124/2003)
moghtija fid-9 ta’ Lulju 2003, din il-Qorti diversament preseduta
qalet hekk:

“Illi din il-Qorti hija tal-fehma li l-ghan ewlieni tal-
legislatur meta ntroduca din il-kontravenzjoni xi ftit tas-
snin ilu kien li jgib pressjoni fuq persuni li jkunu riluttanti
li jhallsu manteniment lid-dipendenti taghhom u mhux li
jippunixxi biss ghall-ksur tal-ordnijiet tal-Qrati, 1li kif

intqal ghandhom dejjem jigu obduti u osservati
skrupolozament.”

[lli mehud in konsiderazzjoni dak li nghad hawn fuq, il-Qorti
tinnota li hemm lok li jkun hemm temperament fil-piena.

Decide

Ghal dawn il-motivi, il-Qorti taqta” u tiddeciedi billi tilga” 1-appell
imressaq mill-appellant Jesmond Portelli u tirriforma s-sentenza
appellata billi filwagqt li tikkonfermaha fejn sabet htija fl-appellant
ghall-imputazzjoni addebitata lilu, tghaddi biex tvarja l-piena
nflitta u wara li rat Artikolu 22 tal-Kapitolu 446 tal-Ligijiet ta’
Malta tilliberah bil-kondizzjoni li ma jikkommettiex reat iehor fi
zmien sena mil-lum.

[I-Qorti twissi lil hati bil-konsegwenzi skont il-ligi jekk huwa
jikkommetti reat iehor matul il-perijodu ta” liberta” kondizzjonata.

Onor. Dr. Neville Camilleri
Imhallef

Alexia Attard
Deputat Registratur



